
BO‘LAJAK BOSHLANG‘ICH SINF 
O‘QITUVCHILARINING TA’LIM 
MAZMUNINI LOYIHALASHGA 

TAYYORGARLIGINING 
PEDAGOGIK PSIXOLOGIK 

XUSUSIYATLARI
Haydarqulova Mahliyo Zafarovna

Buxoro davlat pedagogika instituti tayanch doktoranti
ORCID: 0009-0006-2734-8981
Annotatsiya: Ushbu maqolada bo‘lajak boshlang‘ich sinf o‘qituvchilarini tayyorlashda ularga ta’lim mazmunini loyi
halashni o‘rgatish, ta’lim mazmunini loyihalashning pedagogikpsixologik xususiyatlari yoritilgan. Bo‘lajak o‘qituvchilarni 
tayyorlashda zamonaviy metodlar, texnologiyalar va usullardan foydalanishni o‘rgatish hamda ularning afzalliklari haqida 
so‘z boradi. Ta’lim mazmunini loyihalash, uning mazmunmohiyati, boshlang‘ich darslarida loyihalashdan foydalanishning 
ahamiyati izohlangan. O‘quvchilarning darsga qiziqishini oshirish, ularning ijodiy fikrlashini rivojlantirish, o‘rgangan nazariy 
bilimlarini hayotda qo‘llashga o‘rgatishda loyihalash metodidan foydalanishning ahamiyati ochib berilgan. Maqolada bosh
lang‘ich sinf darsliklarida loyiha asosida tashkil etiladigan darslar va ularda foydalaniladigan usullar haqida so‘z yuritiladi.

Kalit so‘zlar: loyihalash, ta’lim mazmuni, boshlang‘ich sinf, darslik, dunyoqarash, mantiqiy fikrlash, mustaqil ish, analiz, 
sintez.
Abstract: This article discusses the pedagogical and psychological features of teaching future primary school teachers to 
design educational content in their training. It discusses the use of modern methods, technologies, and techniques in the 
training of future teachers and their advantages. The importance of designing educational content, its essence, and the 
use of design in primary school lessons are explained. The importance of using the design method in increasing students’ 
interest in lessons, developing their creative thinking, and teaching them to apply the theoretical knowledge they have 
learned in life is revealed. The article also discusses projectbased lessons in primary school textbooks and the methods 
used in them.

Key words: designing, educational content, primary school, textbook, worldview, logical thinking, independent work, 
analysis, synthesis.
Аннотация: В статье рассматриваются педагогические и психологические особенности обучения будущих учи
телей начальных классов проектированию образовательного контента. Рассматривается использование совре
менных методов, технологий и методик в подготовке будущих учителей и их преимущества. Объясняется про
ектирование образовательного контента, его сущность и важность использования проектирования на уроках 
начальной школы. Раскрывается значимость использования метода проектирования в повышении интереса 
учащихся к уроку, развитии их творческого мышления, обучении применять полученные теоретические знания 
в реальной жизни. Также в статье рассматриваются проектные уроки в учебниках начальной школы и использу
емые в них методы.

Ключевые слова: проектирование, содержание образования, начальные классы, учебник, мировоззрение, логи
ческое мышление, самостоятельная работа, анализ, синтез.

KIRISH
Kundankunga rivojlanib borayotgan dunyomizda boshqa sohalar qatorida ta’lim tizimi ham jadal rivojlanib 

bormoqda. Ta’lim tizimining poydevori esa boshlang‘ich ta’lim, albatta. Yurtimizda va dunyoda birinchi navbatda 
boshlang‘ich ta’limga e’tibor qaratilishi, bo‘lajak boshlang‘ich ta’lim o‘qituvchilarining intellektual qobiliyatini 
shakllantirish, ularda kreativlik, ijodkorlik qobiliyatini izchil rivojlantirib borish hamda ilmma’rifatli, odobaxloqni 
egallagan komil inson tamoyillari muammolari bo‘yicha tadqiqotlar olib borilmoqda.

Boshlang‘ich ta’limni bir bino misolida ko‘radigan bo‘lsak, bu binoning asosini qo‘yuvchi quruvchisi – bosh
lang‘ich sinf o‘qituvchisidir. Mamlakatimizda boshlang‘ich ta’lim o‘qituvchilarini tayyorlashning xalqaro standart
larga javob beradigan tizimini yaratish borasida salmoqli islohotlar amalga oshirilmoqda. Ushbu holat peda
gogika sohasida ehtiyoji yuqori bo‘lgan barcha ta’lim yo‘nalishlari, jumladan, boshlang‘ich ta’limdan sifatli, raqo

batbardosh o‘qituvchilarni tayyorlash muammosini hal qilmoqda. So‘nggi yillarda olib borilayotgan islohotlar 
natijasi hamda 2030yilgacha belgilangan xalqaro ta’lim konsepsiyasida “Butun hayot davomida sifatli ta’lim 
olishga imkoniyat yaratish” tamoyili asosida oliy ta’limda bo‘lajak boshlang‘ich ta’lim o‘qituvchilarining ta’lim 
mazmunini loyihalashini rivojlantirish, an’anaviy yondashuvdan farqli yangi g‘oyalarni yaratish, bir qolipda fikrla
maslik, o‘ziga xoslik, tashabbuskorlik qobiliyatlarini rivojlantirish talab etiladi.

Ta’lim mazmunini loyihalash – bu o‘quvchilarga kerakli bilim, ko‘nikma va malakalarni yetkazish uchun 
ta’lim dasturini yaratish jarayoni. Ta’limni loyihalash – bu ta’lim jarayonini o‘quvchilar uchun aniq maqsadlar, 
vazifalar, metodlar va vositalar orqali tashkil qilish va ishlab chiqish jarayonidir. Ta’limni loyihalash o‘qituvchi
larga o‘quvchilarning ehtiyojlari va ta’lim maqsadlariga mos keladigan darslarni rejalashtirish, ta’lim jarayonini 
samarali tashkil qilish imkonini beradi. Bu jarayon o‘quvchilarning bilim va ko‘nikmalarini rivojlantirish uchun 
zarur bo‘lgan resurslar, metodlar va tizimlarni tanlashni o‘z ichiga oladi.

Ta’limni loyihalashning asosiy jihatlari:
1. Maqsadlar va vazifalarni belgilash
2. O‘quv materiallarini tanlash
3. Metod va texnikalar
4. O‘quvchilarni baholash
5. Resurslar va sharoitlar yaratish
6. Ta’lim jarayonini rejalashtirish

MAVZUGA OID ADABIYOTLAR SHARHI
Loyihalash metodini boshlang‘ich sinfda qo‘llash o‘qituvchidan yangi yondashuvlar, kreativlik va tashab

buskorlikni talab qiladi. Loyihalash metodini samarali qo‘llash uchun o‘qituvchilar: o‘quvchilarning ishini kuzatib, 
ular uchun foydali maslahatlar berishi; o‘quvchilarga mustaqil ishlash imkoniyatini yaratishi va kerak bo‘lganda 
yordam ko‘rsatishi zarur; yangi metodlarni, texnologiyalarni va resurslarni o‘quvchilarga taqdim etishi lozim.

Ta’lim mazmunini loyihalash sohasida bir nechta olimlar va tadqiqotchilar muhim ishlarni amalga oshirgan. 
Ularning asarlari ta’lim tizimini yaxshilash, o‘quvchilarning ehtiyojlarini hisobga olish va ta’lim jarayonida sama
radorlikni oshirishga qaratilgan. Quyida ta’lim mazmunini loyihalashga oid nazariyalar, metodlar va amali
yotlarni ishlab chiqqan ba’zi muhim olimlar keltirilgan: Jon Dyui (John Dewey) – pedagogika sohasidagi eng 
yirik faylasuf va ta’lim nazariyotchilaridan biri bo‘lib, ta’lim mazmunini loyihalash va ta’lim tizimini takomillash
tirish borasida katta ta’sir ko‘rsatgan. U pedagogikada konstruktivizm nazariyasining asoschisi sifatida tanilgan 
va ta’limni nafaqat bilim olish jarayoni, balki o‘quvchilarni hayotga tayyorlash va ular uchun real muammolarni 
hal qilishni o‘rgatish jarayoni sifatida ko‘rgan. Benjamin Bloom ta’limda maqsadlarni aniq belgilashga va o‘quv
chilarni turli darajalarda o‘qitishga e’tibor qaratgan. U “Bloomning taksonomiyasi”ni ishlab chiqqan, bu esa 
ta’lim mazmunini loyihalashda o‘quvchilarning kognitiv rivojlanishini baholashda keng qo‘llaniladi. Bloomning 
taksonomiyasi o‘quvchilarning o‘qish jarayonidagi yuqori darajadagi fikrlash ko‘nikmalarini (tahlil qilish, sintez 
qilish, baholash) rivojlantirishga qaratilgan.

Lev Vygotsky – sovet psixologi va pedagogi bo‘lib, ta’lim va rivojlanish bo‘yicha qimmatli g‘oyalar ishlab 
chiqqan. Uning fikriga ko‘ra, ta’lim mazmunini loyihalashda o‘quvchilarning ijtimoiy va madaniy kontekstini 
hisobga olish zarur, chunki bilish jarayoni faqat shaxsiy tajriba asosida emas, balki ijtimoiy aloqalar va madaniy 
tajribalar orqali rivojlanadi. Vygotskyning g‘oyalari pedagogikada madaniyhistorik yondashuv deb ataladigan 
nazariyaning asosini tashkil qiladi.

Howard Gardner – amerikalik psixolog va ta’lim nazariyotchisi bo‘lib, u “Ko‘p intellektlar nazariyasi”ni ishlab 
chiqqan. Bu nazariya ta’limda o‘quvchilarning turli xil intellektual qobiliyatlarini inobatga olish zarurligini ta’kid
laydi va har bir bolada o‘ziga xos o‘rgatish usullari bo‘lishi kerakligini ko‘rsatadi. Gardnerning fikriga ko‘ra, har 
bir individda faqat bitta emas, balki bir necha turdagi intellektlar mavjud va ta’lim mazmuni o‘quvchilarning bu 
qobiliyatlarini to‘liq rivojlantirishga yordam berishi kerak. Jean Piaget – bolalar rivojlanishi va ularning kognitiv 
qobiliyatlari bo‘yicha eng mashhur olimlardan biridir. U kognitiv rivojlanish nazariyasini yaratgan va ta’lim 
jarayonida o‘quvchilarning intellektual rivojlanish bosqichlarini hisobga olish zarurligini ta’kidlagan. Piagetning 
nazariyasi bolalarning tafakkur va bilish jarayonlarining qanday rivojlanishini tushuntiradi va ta’lim mazmunini 
loyihalashda bu rivojlanish bosqichlarining ahamiyatini ko‘rsatadi. Piagetning nazariyasi ta’lim mazmunini 
loyihalashda o‘quvchilarning kognitiv rivojlanish bosqichlarini hisobga olish zarurligini ta’kidlaydi. Har bir yosh
dagi o‘quvchi o‘z rivojlanish bosqichiga xos fikrlash usullarini qo‘llaydi, shuning uchun ta’lim mazmuni ham shu 
rivojlanish bosqichlariga moslashtirilgan bo‘lishi kerak. Bu yondashuv ta’lim jarayonini individual va yoshga mos 
tarzda tashkil etishga yordam beradi.

Jerome Bruner – amerikalik psixolog, pedagog va ta’lim nazariyotchisi bo‘lib, ta’lim nazariyasiga katta 
hissa qo‘shgan. U o‘zining ta’limdagi innovatsion yondashuvlari va kognitiv psixologiya sohasidagi ishlari bilan 
tanilgan. Bruner ta’lim mazmunini loyihalashda ikki asosiy prinsipni ilgari surgan: “o‘zo‘zini kashf qilish” va 

“o‘rganish orqali o‘qitish”. Ushbu prinsiplar ta’limni o‘quvchilarning faol ishtirokida va muammolarni yechishda 
asoslashga qaratilgan. Bruner ta’limda faollikni rag‘batlantiradi, bu esa o‘quvchilarning fikrlash ko‘nikmalarini 
rivojlantiradi. O‘quvchilarni muammolarni hal qilishga va yangi bilimlarni o‘zlashtirishda mustaqil ishlashga 
undash orqali ta’lim jarayoni samarali bo‘ladi.

TADQIQOT METODOLOGIYASI
Ta’lim jarayonidagi loyihalashtirish o‘qituvchi tomonidan o‘quvchining muammoni izlash, uni hal etish 

bo‘yicha faoliyatni rejalashtirish va tashkillashtirishdan to ommaviy baholashgacha bo‘lgan mustaqil harakat 
qilishini ta’minlovchi maxsus tashkil etilgan maqsadli o‘quv faoliyatidir. Loyihalash – bu muayyan vaqt oralig‘ida 
ma’lum bir izchillikda kechadigan, noyob natijaga olib keladigan hodisa, jarayondir. Loyihalash atamasining 
keng va tor ma’nolarini farqlash maqsadga muvofiq. Hozirgi sharoitda jamiyatda loyihalash asosida ish olib 
bormaydigan faoliyatning biror sohasi yo‘q. Ayniqsa, ta’lim jarayonida loyihalash usulidan foydalanish, o‘sib 
kelayotgan yosh avlodga loyihalash ko‘nikmalarini singdirish murakkab, lekin loyihalash mamlakat va jamiyat 
manfaatlariga bevosita ta’sir ko‘rsatadigan jarayon hisoblanadi. U har ikkala ta’lim subyektlaridan iroda, izchillik, 
ulkan safarbarlik, fidoyilik, eng asosiysi – jiddiy intilish va motivatsiyani talab qiladi. Loyihalash faoliyatiga 
yo‘naltirilgan mashg‘ulotlarda dalillarni taqqoslash, mantiqan umumlashtirish, tanqidiy yondashish, xulosalarni 
nazariyaga aylantirish, tartib, reja, sa’yharakat, barcha kuchni ishga solish, vaqtni bekor o‘tkazmaslik, didaktik 
muammoni atroflicha hal qilish, tizimli fikrlashni rivojlantirish hamda shaxsning bilish faolligini oshirish muhim 
omildir.

TAHLIL VA NATIJALAR
Boshlang‘ich ta’limning asosiy vazifalaridan biri bolalarga bilim berish, ularning dunyoqarashini shakl

lantirish va ijtimoiy hayotga tayyorlashdir. Boshlang‘ich sinf o‘quvchilarini bu talablarga javob beradigan qilib 
tarbiyalashda boshlang‘ich sinf darsliklari ham bu talablarga javob berishi kerak, albatta. 20232024yildan 
maktablarga joriy etilgan yangi boshlang‘ich sinf darsliklari bu talablarga javob beradi, desak adashmaymiz. Bu 
darsliklar xalqaro ekspertlar va o‘zbek olimlari tomonidan, xalqaro baholash tizimlariga javob beradigan tarzda, 
o‘zbek milliyligini singdirgan holda yaratilgan.

Yangi darsliklarda berilgan ma’lumotlar o‘quvchilarni ijodiy fikrlashga, dunyoqarashini kengaytirishga va 
ularni shunchaki o‘qiganini yodlashga emas, balki o‘qiganlari yuzasidan fikrlashga, tahlil qilishga va mantiqan 
fikrlashga undaydi. Buni 3-4-sinf ona tili darsligi misolida ko‘rib chiqamiz. 3-sinf ona tili darsligini ko‘rib chiqa
digan bo‘lsak, II, III, IV qismlarida bir nechta mavzudan keyin “Ijodkorlik soati. Loyiha ish” mavzusi berilgan. 
Darslikning II qismida 6, 10, 19, 24mavzular “Ijodkorlik soati. Loyiha ish”, III qismida 6, 10, 23, 29mavzular 
“Ijodkorlik soati. Loyiha ish”, IV qismida esa 5, 13, 20, 25mavzular “Ijodkorlik soati. Loyiha ish” mavzulariga 
ajratilgan. 4sinf ona tili darsligida esa II qismida 6, 11, 20, 26mavzular “Ijodkorlik soati. Loyiha ish”, III qismida 
5, 11, 21, 28, 33mavzular “Ijodkorlik soati. Loyiha ish”, IV qismida 5, 10, 18, 25mavzular “Ijodkorlik soati. 
Loyiha ish”ga ajratilgan.

Ko‘rishimiz mumkinki, bu darsliklarda o‘quvchiga bir nechta mavzu o‘tilganidan keyin, bu mavzular 
haqidagi bilimlarini mustahkamlash uchun “Ijodkorlik soati” deb nomlangan loyiha orqali bajariladigan mashq
 lar keltirilgan. Misol uchun, 4sinf darsligida “Do‘stimga xat” deb nomlangan matn berilgan va bu matndan 
so‘ng o‘quvchilarga shu mavzuda o‘z do‘stlariga xat yozish vazifasi berilgan. Bu mashq orqali o‘quvchilar bir 
loyihaga asoslanib boshqasini yaratishga, matn yaratish davomida adabiy til me’yorlariga amal qilib, tushunarli 
tarzda yozma matn yaratishga o‘rganadilar. Bundan tashqari, rasmiy xat turlari bilan ham o‘quvchilar loyiha ishi 
mavzularida tanishtiriladilar. Bu darsliklardagi mavzular o‘quvchilarni ijodkorlikka undaydi. Misol uchun: she’r 
yozish, ertakni davom ettirish kabi mashqlar.

XULOSA VA TAKLIFLAR
Ta’lim jarayonini doimiy ravishda qiziqarli qilish va uni loyiha asosida tashkil etish ta’lim sifatini yaxshilashga 

xizmat qiladi. Ta’lim mazmunini loyihalashning ahamiyati faqat o‘quvchilarga bilim berish bilangina cheklanmay, 
balki ularni hayotga tayyorlash hamda to‘laqonli shaxs sifatida rivojlanishiga zamin yaratishda namoyon bo‘ladi. 
Shunday ekan, o‘qituvchi har bir darsni loyihalashi uchun ushbu fan yuzasidan zarur bilimlarni nafaqat egall
agan bo‘lishi, balki u bilimlarni loyiha asosida o‘quvchilarga qanday yetkazishni ham bilishi kerak. Ya’ni, birinchi 
navbatda o‘qituvchi yaratuvchan bo‘lishi va innovatsiyalardan samarali foydalana olishi zarur. Har bir dars 
loyihasini tuzib, uni o‘quvchiga qiziqarli shaklda yetkazib berishi lozim. Agar ta’lim mazmunini loyihalashni 
boshlang‘ich sinflardanoq yo‘lga qo‘ysak va o‘quvchilarga qiziqarli loyihalar asosida dars o‘tsak, bu, albatta, 
ularning ta’limning keyingi bosqichlarida samarali o‘qishlariga asos bo‘ladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

177

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, may, №5-son

2025. №5

Ingliz tili muharriri: Feruz Hakimov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


